
Diskussie

'Die waarheid is eties'
Oor die Skrifbeskouing van die Etiese Teologie

Prof. J .  A. L oader
1. INLEIDING
Die aktualiteit van die etiese Skrifbeskouing vir die Gereformeerde 
teologie kan op verskillende maniere aangedui word. In die tyd van die 
hoogbloei van iiierdie rigting in Nederland, naamlik die laaste dekades 
van die negentiende ecu, was debatte tussen leidende verteenwoordigers 
van die etiese en gereformeerde groepe aan die orde van die dag. Soms 
was die meningswisselings fel en soms beheerst, maar altyd ernstig. 
Teen die einde van hierdie periode, by die uitbreek van die Eerste 
Wêreldooilog, kon een polemikus (waarskynlik onbewus) die belang van 
die onderwerp illustreer deur in die titel van sy boek ’n of-of-vraag te 
vra; ‘E th iscb ’ o f  g ere fo rm eerd i  (Honig 1914). ’n Halfeeu later kon ’n 
bekende teoloog van die Vrije Universiteit van Amsterdam die Skrif
beskouing van so ’n belangrike Gereformeerde figuur soos Herman 
Bavinck aan ’n indringende vergelyking met dié van die etiese teoloe 
onderwerp (Veenhof i% 8). En onlangs het die tema weer hier te lande 
aan die orde gekom in meningsvnsselings in die plaaslike Gereformeerde 
tydskrif In die Skriflig (Loader i985a:4(M2, Van Wyk 1986:45-48). Rede is daar 
dus genoeg om by ’n geleentheid soos hierdie' aan die etiese Skrif
beskouing aandag te gee.
Dit behoort ook nie verbasend te wees dat die etiese Skrifbeskouing van 
belang is wanneer ons die invloed van die etici wil ondersoek nie, want 
hul arbeid en publikasies op die gebied van die Bybelwetenskappe maak 
’n geweldige groot deel van hul produksie uit.
Om hiervan iets te verstaan en vir ons eie diskussie vrugbaar te maak, 
moet ons egter ’n bietjie dieper delf as om ons tevrede te stel met ’n 
oppervlakkige kensketsing van wat genoem word ‘die etiese Skrif
beskouing’. Hiervoor is daar veral twee redes. In die eerste plek moet 
ons die etiese rigting identifiseer en tipeer as ons van ‘die etiese’ Skrif
beskouing wil praat. ’n Kort historiese skets van die rigting, sy agter- 
gronde, aard en vernaamste verteenwoordigers sal daarvoor nodig 
wees. Die tweede rede is dat die Skrifbeskouing van hierdie teoloe ten 
nouste vervleg is met hul hele teologie, sodat ons altyd met ’n netwerk 
van verbande rekening moet hou wanneer ons op een a s ^ k  wil fokus. 
Dit sal ek in die historiese oorsig probeer inwerk, maar o o k  ietwat meer 
probeer inkleur deur die kemproposisie van hierdie rigting te bespreek: 
‘die waarheid is eties’.

2. HISTORIESE PERSPEK TIEF
Die benaming ‘etiese teologie’ of ‘etiese rigting’ is in baie opsigte mis- 
leidend. Dit kan maklik gebeur dat die woord ‘eties’ op die klank af met

1 Voordrag voor die Gereformeerde Teologiese Vereniging, 2 Maart 1987, in die 
kader van die tema Skrifbeskouing’.

sedelik’ gelyk gestel word. Hierdie misverstand het alreeds by Herman 
Bavinck (1903 25, 92) bestaan, naamlik dat die etici alle religieuse 
moniente in die sedelike laat saamval. Hierteenoor het die etici volgehou 
dat niks verder van die waarheid kan wees nie (bv. Valeton 1904:9). Die 
woord ‘eties’ is nie afgelei van die Latyn ethica (etiek) nie, maar van 
die Grieks ethos (karakter, innerlike wese). Daarmee wou die etici sé 
dat hul teologie bepaal word deur die karakter, die diepste wese van 
die waarheid. Hiervan het hulle talle omskrywings gegee, almal pogings 
cm iets van hul waarheidsopvatting weer te gee, byvoorbeeld die oor- 
tuiging dat die waarheid benader moet word in die ‘realiteit der geeste- 
Hjke dingen’, dat ‘eties’ eenvoudig iewend’ of ‘geestelik’ beteken, en 
dergelike omvattende tiperings. 0ns sal later vir ons eie doel meer 
aandag hieraan gee.
Die grondleggers van wat al gou die etiese rigting begin heet het, was 
Daniel Chantepie de la Saussaye (1818-1874) en J .  H. Gunning jr  (1829- 
1905). De la Saussaye het in Leiden gestudeer en was Hervormde predi- 
kant en professor in Groningen. Die benaniing ‘eties’ is van horn af- 
komstig en sy opvatting dat daar geen onderskeid bestaan tussen die 
wese van die waarheid en die wese van die lewe nie, het bepalende in- 
vloed op die latere etici gehad. Op sy beurt was De la Saussaye afhanklik 
van Friedrich Schleiermacher (1768-1834) en die Switser Alexandre 
Rodolphe Vinet (1797-1847) (IX-la Saussaye 186«:40). Die ooreenstemminge 
en verskilpunte tussen De la Saussaye en Schleiermacher is veral vir 
die ontwikkeling van die etiese Skrifljeskouing belangrik. Enersyds is 
Schleiermacher (1822:323) se opvatting dat die Christelike geloof nie 
deur die status van die Heilige Skrif begrond kan word nie maar dat 
die omgekeerde wel die geval is, ook in De la Saussaye se teologie teen- 
woordig. Daarom kan ’n beroep op die Bybel vir hom so min soos vir 
Schleiermacher (1822:326) die waarheid van die geloof bewys en is dit 
eerder illustratief ván die geloof as bewys vir die geloof. Hy het ook met 
Schleiermacher saamgestem dat die reiigieuse waarheid nie logics nie, 
maar psigologies tot die mens kom (vgl Rasker 1974:127). Hierteenoor het 
De la Saussaye juis in verband met sy Skrifbeskouing weer van Schleier
macher verskil: Al word die geloof nie deur die Heilige Skrif bewvs nie, 
bly die Skrif volgens hom nog noodsaaklik; bowendien moet Schleier
macher se denigrering van die Ou Testament na sy mening afgewys 
word. Ook wat betref Vinet het De la Saussaye waardering sowel as 
kritiek gehad. Aan die een kant het hy Vinet gevolg in die opvatting dat 
die gewete die middelpunt van die geestelike lewe is, maar aan die ander 
kant het hy krities gestaan teenoor Vinet se miskenning van die kerkbke 
geloofsgemeenskap ten gunste van 'n indiwidualisme.
J . H. Gunning jr  het in Utrecht gestudeer en het in 1882 professor te 
Amsterdam geword, vanwaar hy later na I^eiden verskuif het. Sy opvat- 
tings oor die Heilige Skrif het die latere generasie etici ten diepste bein- 
vloed. Dit is gebaseer op die oortuiging dat God nie ’n leer nie, maar 
Homself openbaar (Gunninfj iswi 4,s) en dit kulmineer in die inkarnasie 
Hierdie persoonlike selfmededeling van (iod word vir Gunning (1884 54) 
met die term ‘eties’ bedoel. Die ou inspirasieteorie, waarvolgens woorde 
en boeke geinspireer sou wees, was om hierdie rede me meer vir 
(iunning aanvaarbaar nie, en dit het hom vanselfsprekend in konflik



gebring met die Skrifbeskouing van Abraham Kuyper wat gedurende 
dieselfde tyd in Nederland opgang gemaak het. Een van die mees tipiese 
maniere waarop die etiese Skrifbeskouing na vore getree het, het reeds 
by Gunning duidelike gestalte aangeneem, naamlik die onderskeid 
tussen Woord van God en Heilige Skrif (Gunning 1869: ii  ev).

Sowel Gunning as Chantepie de la Saussaye het egter ook wesenlike 
beswaar teen die destyds gangbare modernisme gehad. Terwyl De la 
Saussaye teenoor die modemiste volgehou het dat die mens se natuurlike 
godsdiens nie in die plek van die geopenbaarde godsdiens te staan kom 
nie maar daarnaas, het Gunning kritiek uitgeoefen op die wysgerige 
onderbou van die \ ^se  waarop die Bybel deur die modemiste gehanteer 
is, naamlik ’n positiwistiese naturalisme. Gunning was oortuig van die 
goeie reg en noodsaak van die Skrifkritiek, maar wou die funksie daar- 
van nie tot analise beperk nie. Volgens hom moes die Skrifkritiek ook 
’n sintese tot stand bring en positief bydra tot ons begrip van groter 
verbande (Gunning 1879:152,1866:83). Ook Gunning het die invloed van tyd- 
genootlike strominge in die Europese teologie ondergaan. Soos in die 
geval van De la Saussaye, kan die stempel van Schleiermacher in sy 
werk gesien word. Hy het egter ook waardering vir én wesenlike kritiek 
op die ‘Vermittlungstheologie’ van sy tyd gehad en saam met sy vriend 
Martin Kahler (1835-1912) gestry teen die gangbare mode om die 
evangelies eenvoudig as historiese bronne in plaas van as geloofs- 
getuienis te gebruik.

Die etiese teolo^e het redelik vinnig in Nederland versprei en professore 
van hierdie gesindte kon aan al die groot universiteite gevind word -  
in sommige gevalle in baie invloedryke posisies. In een opsig moet die 
etiese rigtmg van ander tydgenootlike strominge onderskei word, naam
lik die kwessie van organisasie. Die etiese rigting was nie ’n groepering 
wat geassosieer kon word met ’n spesifieke vereniging soos die Bond 
van Vrijzinnigen (modernisties), dieConfessioneele Vereeniging (kon- 
fessioneel-gesindes binne die Hervormde Kerk) of die Gereformeerde 
Bond (die gereformeerd-gesindes binne die Hervormde Kerk) nie. Nog 
minder was hulle ’n georganiseerde groepering soos die kerkgenoot- 
skappe wat uit ander takke van die gereformeerde beweging, soos die 
Afscheiding en die Doleantie gespruit het. Die etiese rigting het bestaan 
uit ’n wye verskeidenheid teoloë wat saamgebind is deur die gemeen- 
skaplike uitgangspunt van ‘het ethisch beginsel’. Hulle het nie ’n eie teo- 
logiese tydskrif gehad soos wat die ander rigtings wel gehad het nie, 
maar tog graag gepubliseer in Stem men voor W aarheid en Vrede, 
Studien en Theologische Studiën. Een van die leidende etiese teoloe, J .  
J .  P. Valeton jr  het dit selfs as ’n geváár beskou dat daar dalk ’n etiese 
vereniging kon ontstaan en sou dit beslis nie goedgekeur het dat daar 
vir ’n kortstondige periode tussen die twee wêreldoorloë wel so ’n ver
eniging bestaan het nie. Kenmerkend van hierdie gesindheid is dat Vale
ton en sy geesgenote meer besorg was oor hul prinsipe of beginpuni as 
oor die vraag of andere hul resultate aanvaar en of hulle in staat sou 
wees om skool te maak (vgl Valeton 1878:20).

Ná die grondliggende werk van Daniel Chantepie de la Saussaye en J .  
H. Gunning jr  het ’n hele generasie etici na vore getree wat veral op

die gebied van Bybelwetenskappe uitgeblink het. Onder hulle was 
Valeton jr  die prominentste leiersfiguur wat as professor in Utrecht 
heelwat meer in die kalklig gestaan het as sy gelyknamige vader wat 
professor in Groningen was. Die tweede leiersfiguur in hierdie stadium 
van die geskiedenis van die etiese teologie was Gerrit Wildeboer, eers 
hoogleraar in Groningen en daama in Leiden. Beide Valeton jr  en Wilde
boer was intemasionaal gewaardeerde Ou-Testamentici en het kommen- 
taarwerke en teologiese besinnings gepubliseer wat lank ná hul dood 
nog invloedryk gebly het.

Wanneer ons let op die medestanders van die leidende etici, merk ons 
op dat laasgenoemde in breer kringe aanklank gevind het. Die Amster- 
damse professor J .  J .  van Toorenenbergen (1822-1903) kon met hulle 
identifiseer hoewel hy ’n meer konfessioneel-gesinde was -  wat toon 
dat diegene wat in dié rigting neig wel deeglik waardering vir die etiese 
standpunt kon he. Die Lutherse predikant J .  W. Pont, wat nie ’n leerling 
van Valeton of Wildeboer was nie maar in Amsterdam gepromoveer 
het, illustreer weer die impak wat die etiese benadering ook buite die 
grense van die Hervormde Kerk gehad het. Ook literatore soos die 
Groninger Semitikus F. J .  van den Ham en die latere bekleder van dié 
leerstoel F. M. Th. de Liagre Bohl (1882-1976), sowel as die Utrechtse 
godsdienshistorikus H. Th. Obbink (1869-1947) toon die impak wat die 
etici gehad het. Van den Ham se hulp by die voorbereiding van Wildeboer 
se opus magnum  (Wildeboer 1893), Obbink se versorging van Valeton se 
opus magnum  (Valeton 1912 11902-1905]) sowel as hul eie werke toon hoe 
volledig hulle geidentifiseer het met die etiese beweging.

Behalwe hierdie verteenwoordigers van die jonger geslag onder die etici 
is daar nog die leerlinge van Valeton en W ild^oer wat energiek deel- 
geneem het aan die debatvoering oor Skrif en Skrifbeskouing. Onder 
hulle tel J .  Th. de Visser, G. Smit, Th. L. W. van Ravesteyn, J .  H. 
Gunning JHzn, A. van der Flier en L. H. K. Bleaker. Heelwat van hul 
bydraes kan nagelees word in die tydgenootlike nommers van Theolo- 
gische Studien, terwyl sommige ook meegewerk het aan die eties ge- 
orienteerde kommentaarreeks Tekst en Uitleg. Ook predikante wat nie 
formed by Valeton of Wildeboer gestudeer het nie, soos die Haagse pre
dikant H. Zeydner, het jare lank gereeld bygedra tot Theologische 
Studien en daarmee getoon dat die kragveld van die leiersfigure ’n breë 
spektrum gehad het.

Hoewel dit vir destydse begrippe nie belangrik was om streng tussen 
die vakgebiede Ou en Nuwe Testament te skei nie (Wildeboer het oor 
die evangelies gepromoveer en die beroemde Abraham Keunen is as 
professor in Nuwe Testament aangestel), is dit opmerklik dat soveel 
van die etici op die Ou Testament gekonsentreer het ( ’n uitsondering 
was die Nuwe-Testamentikus F. E. Daubanton). Die strydpunte oor die 
Skrifbeskouing, die status van die Bybel en sy gebruik het natuurliker- 
wys na Ou-Testamentiese onderwerpe geneig. Dit is tot vandag toe nog 
tipies van debatvoering oor die status van die Bybel, veral oor die fun- 
damentalisme, dat gekonsentreer word op die Ou Testament. Hierdie 
verskynsel kan verkTaar word deurdat die inhoud van die Ou Testament 
meer markante probleme van morele, historiese en teologiese aard

oplewer as die Nuwe en daaroni ’ii natuurlike gespreksterrein, orn nie 
te sê slagveld nie, vir die oriderwerp word.
Die nawerking van die etiese teologie, en spesifiek die nawerking daai - 
van ten opsigte van die Skrifbeskouing, was riierkwaardig. Vooi dat oms 

hul Skrifbeskouing self ietwat nader ondersoek, sal dit goed wees as ons 
hierdie laaste aspek van hulle geskiedenis by ons oorsig voeg oni daar 
mee aan te toon dat dit die rnoeite werd is om erns met hulle opvattings 
oor die Bybel te maak.
Die feit dat ’n historiese oorsig soos hierdie nodig is orn die etici bekend 
te stel, beteken nie dat hulle geen effck gehad het nie. Hul benadering 
tot die Bybel het incognito voortgewerk en in feite een van die invloed 
rykste, indien nie die invloedrykste nie, in Nederland geword. Die feit 
dat hul name nie oral in verband daarniee genoem word nie, maak hulle 
nie betekenisloos nie maar slegs onbesonge helde wie se invloed s6 
grondig was dat dit ver buite die etiese rigting aanklank gevind het, Juis 
daaroin assosieer ons vandag nie rneer die kritiese benadering tot die 
Bybel in kerklike Nederland (en die invloedsfeer van kerklike Neder 
land) met die etici nie. Vandag word so ’n tipe benadering wyd verspreid 
gevind, nie alleen in die Hervormde Kerk nie, maar ook in die Gerefor- 
rneerde Kerke en talle verwante gerneenskappe. Hierdie feit is aan die 
etici te danke. Ek meen ook dat dit uit die bronne aangedui kan word

Aan die een kant het die ekstremiteite waartoe die moderniste in hul 
bantering van die Bybel gekom het, geen lewensvatbaarheid binne die 
kerk gehad nie. Hul anti-supranaturalisme, ontkenning van die moontlik 
heid van openbaring, evolusionisme en eksesse in die literére kritiek 
was vir die kerk vrugteloos en dit is goed verstaanbaar dat ’n aantal 
van hierdie moderniste eenvoudig hul amp neergelê en die kerk verlaat 
het. Aan die ander kant het die ortodoks-gereformeerde groej^ ook nie 
ingesien dat hulle die magdom legitieine vrae en insigte wat die moder
niste ten spj^e van hul eensydigheid na vore gebring het, nie meer kon 
doodpraat nie, laat staan nog hul wetenskaplike prestasies ewenaar. Dit 
is ’n tragiese feit dat daar gedurende hierdie periode geen Ou- of Nuwe- 
Testamentikus van betekenis in gereformeer de kringe opgestaan het 
nie. Die geweldige virtuositeit van^n modeniis soos Kuenen en die insigte 
van gevormde vakgeleerdes soos Valeton en Wildeboer is alleen tege- 
moet getree met oningeli^e of hoogstens swak ingeligte polemiek. ‘Die’ 
uitgangspunt van die Skrifkritiek (asof daar net een was) is gewoonlil' 
as ‘boos’ afgekam en aangeval met oppervlakkige ‘bewyse’ uit die ar- 
geologie waardeur die ‘korrektheid’ van die Bybel aangedui sou word 
(De Vries 1968:87-94, vgl. 129-134).

Die etici het geweier om in een van dié ekstreme te verval. Hulle wou 
nie ’n versoening tussen onversoenbaarhede te weeg bring nie, maar 
het ’n derde opsie verteenwoordig wat voluit die reg van die kritiese 
Bybelwetenskap aanvaar en daaraan deelgeneem het, maar ook die 
religieuse waarde daarvan ernstig geneem het. Die feit dat hierdie 
omgang met die Bybel standaard praktyk in die bibliologiese vakke 
jeword het en vandag ook gangbaar in die Gereformeerde Kerke van 
'íederland is, is ’r  ^^anduiding van impak van die etiese invloed. Indien 
een van die ande .yee opsies die oorhand gekry het, sou daar in Neder

land geen kerklike ruimte oorgebly het vir verantwoorde kritiese Skrif- 
hantering nie. Die eksegese van die Bybel sou óf die terrein van ’n klein 
groepie literatore gebly het, óf dit sou in ’n fundamentalisme opgegaan 
het.
0ns het nie nodig cm Iiier in te gaan op die vaktegniese bydraes van 
die etici nie. 0ns kan wel in die verbygaan daarop let dat daar in hulle 
geledere heelwat werk gedoen is wat latere skoolmakende en opspraak- 
wekkende onvvikkelinge vooruitgeloop het, soos die heilshistoriese tipo- 
logie wat met Gerhard von Rad geassosieer word, die insigte wat later 
die organisasie van ’n Bybelse teologie by Rudolf Smend en Walther 
Zimmerli sou bepaal, verrassende ooreenkoms met die hedendaagse 
werk van Jam es Barr, en dergelike.
Hierdie impak het nie net die bantering van die Bybel in Nederlandse 
teologiese fakulteite ten diepste bemvloed nie, maar het ook sy merk 
in Suid-Afrika gemaak. Terwyl die tekens daarvan in die werk van pro- 
fessore J .  H. J .  A. Greyvenstein en H. P. Wolmarans gesien kan word, 
het dit veral gebeur deur die wyse waarop profe ore Berend Gemser 
(1890-1962) en Adrianus van Seims (1906-1984) Qie etiese teologie van 
hul Nederlandse leermeesters Bleeker, Bohl en Obbink hier kom voort- 
plant het. Beide het behoort tot die kring van medewerkers aan die 
kommentarereeks Tekst en Uitleg wat die etiese Skrifbeskouing verbrei 
het. As leermeesters van honderde Suid-Afrikaanse predikante en as 
skrywers van bydraes tot Tekst en Uitleg, ander internasionale series 
en van soortgelyke publikasies (sien Van Selms en Van der Woude 1968:177- 
180) het hulle ’n betekenisvolle invloed gehad op die vorming van talle 
predikante -  veral, maar nie uitsluitlik nie, in die Nederduitsch Her- 
vormde Kerk. By die herbegronding van Tekst en Uitleg as De Prediking 
van het Nieuwe Testament en De Prediking van het Oude Testament, 
waaraan Van Selms ’n leidende aandeel gehad het, het die draagmiddel 
van die tipies etiese bantering van die Bybel op ’n groter skaal voort- 
gewerk. Hierdie reekse is vandag nog besig om te verskyn en word so 
wyd gebruik dat verdere betoog oor die invloed van die etici onnodig is.
Wat dan gebeur het, is dat die etiese opvatting wyd uitgekring het en 
tot vandag toe bepalende invloed uitoeten -  lank nadat die rigting en 
sy benaming ‘eties’ vergeet is. Hierdie situasie is ook aangehelp deui 
die feit dat die etiese bantering van die Bybel prakties versoenbaar is 
met soortgelyke ontwikkelinge elders in die wêreld, veral in die Duits- 
sprekende en Angelsaksiese wêreld, waar ’n kritiese Skrifbenadering 
dikwels gepaard gaan met ’n gelowige en kerklike gebruik daarvan. 
Sonder om die inwerking van bykomende impulse van elders te ontken. 
kan ons sê dat ons in die Afrikaanse kerke, wat histories binne die damp- 
kring staan van die Nederlandse teologie, dus te doen het met ’n situasie 
wat diepgaande bemvloed is deur die etiese bydrae tot die status en 
bantering van die Bybel. Waar daar in ons kring ruimte is vir die kritiese 
bantering van die Bybel vir en binne die kerk, daar is die etiese opsie 
te sien. En dit is, gesien ons protestantse klem op die sentraliteit van 
die Heilige Skrif, van wesenlike belang.
3. ‘DIE WAARHEID IS E TIE S’
Ná hierdie oorsig kan ons ‘het ethisch beginsel’, die basiese stelling dat

die waarheid eties is, van nader beiiyit. Soos ons reeds gesien het, 
beteken dit nie dat die waarheid sedeliii is en dat die teologie daarom 
vereng word tot die morele nie. Die etici het met ‘eties’ bedoel dat die 
waarheid in sy wese iets lewends is. Daarom kon hulle die waarheid 
as ‘lewe’ (vgl Noordmans 1939; 104-105) of ‘gCesteUke lewe’ (Valeton 1909:8) 
bestempel. Dit het vir hulle beteken dat die waarheid nie proposisioneel 
is nie. Aangesien die openbaring van God wel waarheid is, kan dit nie 
op die verstand van die mens gerig wees nie omdat die verstand met 
proposisies werk. Die waarheid van God gaan veel verder as dit en kan 
dus alleen via die hart tot die mens kom.
Hiermee het die etiese teoloe gesê dat die waarheid nie in feite, begrippe 
of formules, dus in proposisies, vasgevang kan word nie. Dit kan alleen 
ontmoet word. Ons kan die waarheid wel ervaar, maar nie in begrippe 
rasionaliseer nie. Dit het nie beteken dat hulle ’n sogenaamde ‘ervarings- 
teologie’ voorgestaan het nie. Dit was wel die geval met die bevindelik- 
heid van die evangeliese rigting van destyds en die etici het hulle bewus- 
telik hierteen afgegrens (Loader 1984:2«), God se voile waarheid transen- 
deer alle proposisies, ook dié in die Bybel, en daarom kan geen menslik 
verstaanbare feit, stelling, belydenis, dogma of geskrif dit omvat nie. 
In die lig van hierdie oortuiging is dit verstaanbaar waarom die etici 
soveel nadruk gelê het op die inkarnasie (vgl. Van Niftrik 1951 86, Loader 
1984:31-32; ’ngoeie voorbeeld te vinde in Valeton 1898:18-19). Die openbaring van 
God kan wedervaar word maar nooit voldoende omskryf word nie. Mens 
kan van aangesig tot aangesig met Christus staan, maar Christus kan 
nie tot ’n konsep of ’n stel dogmata gerasionaliseer word nie. Dit is wat 
volgens die etici gebeur wanneer mens die waarheid van Christus beskou 
as lets wat in ’n boek soos die Bybel of ’n leer vervat is.
Sulke feite, begrippe, dogmata en die Bybel self is egter noodsaaklik. 
Want, al kan ons nie die voile waarheid deurvors nie, is menslike propo
sisies die vemaamste manier waarop menslike kommunikasie onderling 
moontlik is. Die Bybel bevat sulke proposisies. Ons het nie toegang tot 
die ontmoeting tussen God en die mens van die Bybel, tussen die waar
heid en ou Israel of die vroee kerk nie, want dit gaan die moontlikhede 
van hulle taalgebruik te bowe. Daarom is ons alleen aangewese op die 
begrippe wat hulle agterna, post eventum, gêbruik het om iets van die 
onsegbare te probeer se.

4. SKRIFBESKOUING EN OPENBARING VOLGENS DIE ETICI
Ons is nou in ’n posisie om die Skrifbeskouing wat in ‘|jet ethisch beginsel’ 
vervat is nader te analiseer. Dit sal ons doen deur gebruik te maak van 
vier perspektiewe wat a s ’t ware soos die speke van ’n wiel by die middel- 
punt van die etiese beginsel bymekaarkom.

a) Heilige Skrif en openbaring
Vir die etici was die openbaring van God iets belangriks. Hul klem 
daarop (vgl. die betekenisvolle titel van Gunning jr  se opus magnum  
Blikken in de Openbaring) moet in die lig van die historiese omstandig- 
hede vertolk word. Die positiwisme van die modernistiese rigting het 
dit vir hulle nodig gemaak om alle moontlikheid van openbaring te 
ontken. Daarteenoor het die etici op die onwetenskaplikheid van so ’n

stelling gewys en groot waarde aan die kategorie ‘openbaring’ geheg. 
Volgens ‘het ethisch beginsel’ is die openbaring van God die selfbekend- 
making van God (Valeton 1904;15; vgl. ook Valeton 1876:184: ‘Gods open
baring . . . is nimmer iets anders dan openbaring, d.w.z. te voorschijn- 
treding van Hem zeW). Daarom word dit nie met verba dicendi getip^r 
nie, maar as die inwerking, beinvloeding of oortuiging van die menslike 
gees deur God.
Dit beteken dat hulle nie net van die moderniste nie, maar ook van die 
gereformeerde groepe van hul tyd verskil het. Volgens die ortodoksie, 
soos Valeton en sy geesgenote hulle genoem het, was dit begrippe en 
leringe wat geopenbaar is. Heelwat debat is hieroor gevoer (vgl.Loader 
1984:26 ev). Dit het vanselfsprekend met die vraag na die inspirasie te 
doen gehad. Openbaring is die selfbekendmaking van God en val saam 
met inspirasie as die inwerking van God op die menslike gees. Nie 
woorde of boeke nie, maar m ense is geïnspireer. Die etici kon nie die 
gedagte dat dinge geinspireer sou wees met ‘het ethisch beginsel’ rym 
nie. Daarom is daar in hulle Skrifbeskouing nie plek vir ’n teopneuste 
Woord nie. So iets sou vir hulle aan die Bybel, sy boeke, woorde en 
letters, ’n soort inherente characterindelibilis gee. Daarteenoor het hulle 
die Testimonium Spiritus Sancti gestel. Hierdie getuienis van God se 
Gees in die mens is die inspirasie van ménse, naamlik van die mense 
wie se getuienis aangaande hul ontmoeting met God ons in die Bybel 
vind en van die mense wat deur daardie getuienis tot hul eie ontmoeting 
met God en so tot geloof kom. Die Bybelboeke as objektiewe gegewen- 
hede is dus nie geinspireer sodat die inspirasie as ’n soort inwendige 
hcK'danigheid daaraan kleef nie, maar om in die terme van die heden- 
daagse kommunikasieteorie te praat -  die senders en die ontvangers 
is geinspireer. Hiervoor kon die etiese teoloe natuurlik sowel Nuwe- 
Testamentiese tekste as uitsprake in die belydenisskrifte aanhaal (bv. 
dat die heilige mense. deur die Heilige Gees gedrewe, van God gespreek 
het, soos 2 Pet I : 21 se, en dat die Heilige Gees in ons hart getuig dat 
die Bybelse boodskap van God is, soos Artikel 5 van die Nederlandse 
Geloofsbelydenis sé).
Hier is ook die rede geleë waarom die etici die Bybel as noodsaaklik 
beskou het en nie van ’n ongebreidelde subjektiwisme beskuldig kan 
word nie. Die getuienis van geinspireerde mense lei ander geinspireerde 
mense tot geloof in God.
b) Openbaring en geskiedenis
Die openbaring van God dra volgens die etici ’n historiese karakter (vgl 
Loader 1985:25). Dit is in die eerste plek so omdat God verkies het om 
Homself in die geskiedenis aan die mense van ou Israel en van die vroee 
kerk bekend te maak. Daarbenewens het die openbaring nie meteens 
plaasgevind nie, maar eeue lank geduur en is die tradisies oor hierdie 
selfbekendmaking van God deur geslagte heen oorgelewer sodat dit die 
kenmerke van die mense dra wat daarvan getuig het. Om hierdie rede 
het die etici van ’n progressiewe of voortgaande openbaring gepraat 
waarvan die neerslag in die Bybel te vinde is. Dit het niks met evolusie 
te doen gehad nie, maar is as ’n ‘ofwnbaringsgeskiedenis’ beskryf en 
juis teenoor die modernistiese fassinering met die destyds gangbare 
liniére evolusieteorie opgestel (bv. wildeboer i884;70-9i). Israel het later

anders oor God gepraat as vroeer, en volgens die etici moes hiermee 
rekening gehou word by die uitleg van die Ou Testament en veral by 
die nadenke oor die verhouding tussen die Testamente. Sodoende het 
die term ‘openbaringsgeskiedenis’ in verband met die etiese Skrif- 
beskouing nagenoeg die teenoorgestelde betekenis gehad as wat dit in 
die destydse gereformeerde kringe gehad het, naamlik ’n tipering van 
die manier waarop die ‘heilige mense’ telkens deur die geskiedenis been 
hul ontmoeting met God geinterpreteer en daaraangaande getuig het 
teenoor die gereformeerde opvatting van hoe die teopneuste Woord in 
verskillende stadia van die geskiedenis saamgestel is. Net soseer as wat 
die term ‘openbaringsgeskiedenis’ ’n belangrike faset van die tipies 
gereformeerde Skrifbeskouing weergee, gee dit ’n belangrike faset van 
die etiese Skrifbeskouing weer.

c) Die Heilige S krif en proposisies
Die derde gesigspunt van waaruit ons ‘het ethisch beginsel’ met betrek- 
king tot die etiese Skrifbeskouing wil stel, het reeds hierbo (§3) ter 
sprake gekom, maar moet ietwat verder uitgewerk word.
As die mens in ontmoeting met God gekom het, is die enigste manier 
waarop hy met ander daaroor kan kommunikeer die gebruik van sim- 
bole waartoe mense gemeenskaplik toegang het. Onder sulke simbole 
is menslike taal die mees algemene. Die taal word gebruik om begrippe 
en voorstellings van een mens aan ’n ander oor te dra. Daarom word 
daar in die geloofslewe van menslike taal gebruik gemaak en is die 
Bybel, credo’s en belydenisskrifte tekste wat van hierdie medium vir 
kommunikasie gebruik maak.

Ons kan die prosesse wat in hierdie verband deur die etici na vore ge- 
bring is aan die hand van ’n aantal geskrifte van Valeton (1883, 1909) 
parafraseer. Uiteraard word die moderne terminologie van die kom- 
munikasiemodel, wat eers met die werk van Roman Jakobson in die 
dertigerjare na vore gekom het, nie deur die etici gebruik nie, maar 
hul basiese idees kan vandag miskien die maklikste op dié manier 
geskets word.

Valeton en sy geesgenote het dikwels daarop gewys dat geloof op 
ervaring berus (vgl. Valeton 1883:21,26, 1909:13). Ons het reeds gesien dat 
die gebruik van hierdie woord niks te doen het met ’n oppervlakkige 
ervaringsteologie soos dié gesien kon word in die bevindelikheid van 
die evangeliese rigting nie. Dit was iets veel diepers, naamlik die ont
moeting van die mens met God, die werking van die Heilige Gees wat 
iets werkliks is en nie net ’n meganisme om ’n teologiese sisteem te laat 
klop nie (vgl. Valeton 1883:52). Hierdie diepgevoelde aangryping deur God 
gaan alle verstand te bowe -  ’n ander manier om ‘het ethisch beginsel’ 
dat die waarheid eties is, onder woorde te bring. Nog ’n manier, waar- 
skynlik die eenvoudigste, is dat die aangryping deur God nie beskryf 
kan word nie -  die waarheid is onsegbaar.
Maar hierdie aangrroing van die mens se hart deur God hou nie daar 
op nie. Dit is wel in die eerste plek ’n affektiewe saak, met ander woord 
’n saak van die gevoel, maar dit word daama ook ’n kognitiewe saak, 
met ander woorde ’n saak van die verstand en begrip. Die mens is só

gemaak dat liy sy gewaarwordinge en indrukke konseptualiseer. Hy 
vorm begrippe en idees daaroor en hy rangskik hierdie begrippe in 
proposisies. Dit is omdat die mens as rasionele wese oor sy innerlike 
gewaarwordinge nadink in ’n poging om by homself helderheid daaroor 
te he.
Hierdie begrippe en proposisies word dan in taal omgesit om aan ander 
mense mededelings daaroor te kan maak. Soos die begrippe wat ons 
vorm (sê maar liefde, versoening of verlossing) slegs pogings is om in 
onsself helderheid te organiseer oor die oorweldigende werklikheid van 
God waama hierdie begrippe verwys, so is die linguistiese vorme waarin 
ons aan hulle uiting gee, slegs pogings om die onsegbare te se. Hulle 
is nie voldoende om die oorweldigende werklikheid van God te omvat 
nie, maar hulle is tog nodig omdat dit die vernaamste manier is waarop 
mense daaroor kan kommunikeer. Aangesien Christene glo dat hulle 
daaroor moet getuig, is dit die enigste manier waarop hulle dit aan almal 
kan oordra.

Ons kan dit s6 voorstel:

ervaring van God se werklikheid

konseptuaUsering (begrippe)

B

linguistiese uitdrukking (taal)

Dit is heel belangrik vir die verstaan van die etiese Skrifbeskouing. Die 
Bybel behoort tot B in die skema hierbo. Die Bybel is menslik verstaan- 
bare proposisies en begrippe wat gaan oor of verwys na die oorweldigen
de werklikheid van God -  dit is nie daardie werklikheid self nie. Daarom 
is die Bybel ook nie in staat om die voile grootheid van God se werklik
heid te omvat nie. As dit wel so was, sou die Bybel groter as God gewees 
het want hy sou God kon omvat. Dit is op sy beste ’n innerlike weer- 
spreking en op sy ergste blasfemie. Derhalwe bly daar net een moontlik- 
heid oor, en dit is dat die Bybel ’n menslike boek met menshke be- 
perkings, van menslike senders en vir menslike ontvangers is. Dit 
beteken dat daar volledig ruimte vir die Skrifkritiek is. Die Skrifkritiek 
ondersoek slegs die menslike taal en die vorme waarin met behulp van 
hierdie kommunikasiemedium oor God gepraat word. Op etiese grond- 
slag is dus geen sprake daarvan dat Skrifkritiek eintlik kritiek op God 
sou wees en daarom oneerbiedig nie. Die teendeel is juis waar en hulle 
was ernstig oortuig daarvan dat ’n verheffing van die Bybel uit aspek 
B tot aspek A die eer van God aantas.
Natuurlik het hierdie menslike boek onder die inspirasie van God tot 
stand gekom -  dit is juis wat aspek A hierbo te kenne gee. En natuurlik 
is die Bybel nodig -  want sonder aspek B sou daar moeilik deur Israel

en die vroee kerk aan die wêreld gekommunikeer kon word wat die 
evangelic van Jesus Christus is. In hierdie opsig kan ons ook sê dat die 
ou protestantse opvatting van die genoegsaamheid van die Skrif met 
die etiese Skrifbeskouing versoenbaar is. Ons het niks meer of anders 
nodig nie. Ons staan stroom-af in die tradisie van die Bybel en dit is wat 
ons ontvang het as die klassieke dokument wat die getuienisse bevat 
waardeur ons tot ons eie ontmoeting met God gelei kan word.
Ons kan hierdie bespreking oor Skrif en proposisies afsluit deiir van nog 
’n skematiese skets gebruik te maak. Dit is so dat heelwat van die orto- 
dokse opponente van die etici sou toegee dat ons wel in ons religieuse 
lewe met ’n apek A en ’n aspek B te doen het. A sou staan vir die onmeet- 
like en transendente God en vir die waardering dat ons in die godsdiens 
ook ’n affektiewe dimensie het. B sou staan vir die konsepte en verstaan- 
bare uitdrukking daarvan en vir die kognitiewe aspek waar ons verstand 
sy rol moet speel. Albei hierdie aspekte kan dan ook inderdaad by die 
etici en die tydgenootlike gereformeerde groepe aangewys word. Die 
verskil is egter die verhouding tussen die twee aspekte. By die etici is 
A die buitenste en B die binneste van twee konsentriese sirkels:
En by die gereformeerde groepe is die verhouding presies omgekeerd. 
B is die buitenste en A die binneste sirkel:
In hierdie laaste model moet die linguistiese proposisies, die verstaan- 
bare taal van die Bybel (B) in alle opsigte ‘die’ waarheid (A) ‘bevat’. 
In die eerste model (die etiese) bevind die Bybel (B) hom in die kader 
van die goddelike waarheid (A) maar is nie identies daarmee nie, in- 
teendeel veel kleiner.

d) Heilige Skrif en k erk
Vir die etici het die kerk as geloofsgemeenskap ’n belangrike rol gespeel. 
Dit het ook vir hul Skrifbeskouing betekenis gehad. Die religieuse er- 
varing in etiese sin, dus die ontmoeting tussen mens en God, is ’n aspek 
ten opsigte waarvan hulle deur Schleiermacher beinvloed is (vgl Loader 
1984:182-184). Twee elemente het egter voorkom dat hulle in ’n subjekti- 
wisme opgaan. Die eerste is die Bybel en die tweede die kerk. Oor die 
linguistiese kognitiewe grense wat die Bybel aan hul teologie stel, het 
ons reeds gehandel (§ c hierbo). Die tweede teenwig teen ’n subjektiwis- 
tiese ervaringsteologie kan uitgedruk word met Valeton se belang- 
wekkende uitspraak ‘dat wij, wat wij hebben als individuen, dat hebben 
als onderdeel der gem eente' (Valeton 1904:23). Hierdie opvatting, wat ook 
by Daniel Chantepie de la Saussaye voorkom (Loader 1984:177-178), verraai 
weer die invloed van Schleiermacher, wie se waardering vir die kerk 
as instelling ’n balanserende effek op sy beskouing van die gevoel as 
setel van die godsdiens gehad het.

Die kerk is die ruimte waarbinne die Bybel oorgeiewer is. Die kerk het 
’n geskiedenis (vgl. § b hierbo oor openbaring en geskiedenis). Deur die 
geskiedenis heen getuig die kerk van sy ontmoeting met God en die 
sentrale element in hierdie getuienis is die Bybel. Die Bybel is dus deel 
van die kerklike tradisie en moet nie teenoor die tradisie gestel word 
nie. Dit kom nogal ooreen met die klem wat Jameis Barr vandag lé op 
die gemeente as die ruimte waarbinne die Bybelse tradisie opereer. In

’n lesing wat hy in 1979 voor die Gereformeerde Teologiese Skool op 
Potchefstroom gehou het, het Barr die argument ontwikkel dat die Skrif- 
leer eintlik by die ekklesiologie ingeorden moet word (B arr 1980:48, vgl. 
Kelsey 1975:205-216). So ontstaan die volgorde God — kerk — tradisie — 
Skrif. Hoewel die etici natuurlik nie hierdie voorstelling gebruik het nie, 
is hulle teologie daarmee versoenbaar: God maak Homself aan mense 
bekend; dié mense leef in die gemeenskap van die kerk; die kerk is die 
ontvanger van sy tradisionele erfenis; deel van dié erfenis is die Skrif, 
wat die sentrale element daarvan uitmaak. So belangrik was die kerk 
vir die etici dat ’n leier soos Valeton dit as een van die basiese veronder- 
stellings vir die beoefening van die teologie beskou het (Valeton 1898:25).

Omdat die Bybel dan in die ruimte van die kerk ontvang en gehanteer 
word, vorm die kerk ’n skans teen die uitlewering van die Bybel aan 
die grille van die subjektiewe.

5. SLOTBESKOUING
Hierdie oorsig was bedoel om twee dinge te bereik: Eerstens om die 
etiese teologie en spesifiek hul Skrifbeskouing te identifiseer en bekend 
te stel, en tweedens om te betoog dat die etici ’n belangrike bydrae 
gelewer het wat vandag ons aandag verdien.
Die belang van die etici het twee dimensies. Aan die een kant het hulle 
de facto  groot invloed gehad. Dit word soms gehoor dat kerkhistorici 
die teendeel beweer. So ’n opvatting kan egter toegeskryf word aan die 
feit dat die etiese rigting welbewus en met opset amorf gebly het. Hulle 
het nie daarin belang gestel om die kerk oor te neem of te reorganiseer 
of huUeself tot ’n magsgroep binne die kerk te orden nie. Daarom het 
hulle sowel die voor- as die nadele van ’n ongeorganiseerde modaliteit 
beleef.

Die voordele was dat hulle kon konsentreer op die teologie, dat hulle 
nie nodig gehad het om hulle aan die groepsdinamiek van ’n geregle- 
menteerde vereniging te steur nie, dat hulle nie nodig gehad het om oor 
onderlinge verskille bekommerd te wees nie, en dat hulle tolerant kon 
staan teenoor sulke verskille binne die algemene geestestroom wat 
‘eties’ geheet het. Die nadeel was dat hulle nie so ’n sosiaal sigbare 
impak kon maak nie soos byvoorbeeld die gereformeerde gesindte van 
wie organisasie in verenigings, partye, belangegroepe en kerke wel ’n 
tiperende kenmerk was. Dit het die indruk veroorsaak dat hulle nie so 
’n impak gehad het nie. So ’n indruk is egter net skyn. Want hul de facto  
invloed het in die insig bestaan dat die kritiese bantering van die Bybel 
wel vir kerk en teologie belangrik is. Dit was hul bydrae tot die Neder- 
landse teologie en die Suid-Afrikaanse teologie. Natuurlik is daar 
gereformeerde groepe wat nie hiermee saamstem nie, maar daar is ook 
groot gereformeerde groepe in Nederland en hier wat wel daarmee 
saamgaan. Veral in die Nederlandse Gereformeerde Kerke het dit ’n 
algemeen aanvaarde tendens geword soos wat dit al lank in die Her- 
vormde Kerk is. Soos ons vroeer gesien het, is hierdie tendens in Neder
land en Suid-Afrika versterk  deur soortgelyke ontwikkelinge in die 
Duitse en Angelsaksiese wêreld, maar in die Dietse wêreld is (5e grond- 
slag  daarvoor deur die etiese teologie gelê.



Die tweede dimensie van die belang van die etiese rigting lê nie soseer 
in die impak wat hulle gehad het nie as in die inherente waarde van hul 
bydrae. ’n Aantal vrae word deur die etiese teologie opgewerp wat hulle 
in diepe opregtheid gestel het, maar wat vanweë die polemiese situasie 
van die laat negentiende en vroeg twintigste eeu nie met die erns oor- 
weeg en beantwoord is as wat hulle verdien nie. Miskien kan gerefor- 
meerde teoloe vandag met ietwat meer distansie na hierdie vrae luister 
en ’n bietjie minder snel klaar gemaakte antwoorde aanbied.
Ek het sulke vrae in die loop van my betoog probeer inwerk om op my 
beurt weer nie ’n polemiese indruk te skep nie — wat wel sal gebeur 
as ek aan my Gereformeerde broeders ’n reeks konfronterende vrae 
sou stel. Wat ek wel kan doen, is om te suggereer dat die etiese Skrif- 
beskouing  nie so maklik afgemaak kan word vanuit ’n reeds ingenome 
standpunt nie, of dié nou gereformeerde sou wees of ’n variëteit van die 
modemisme sou verteenwoordig. En dit is so omdat ‘het ethisch begin- 
seV oor die ondeurgrondelikheid van die goddelike waarheid te diep- 
sinnig is om sommer so vinnig eenkant toe geskuif te word. Daarvoor 
het dit te veel ooreenkoms met Job se verstomde ervaring van die 
goddelike misterie. Laat ons dan, terwyl ons hulle teologie oorweeg en 
besluit wat ons daarvan maak, versigtig wees dat ons nie dalk wel, soos 
Elifas, Bildad en Sofar, ’n sluitende sistematiese antwoord op hul 
bewoenheid kan gee, maar dan moet hoor dat ons nie reg gespreek het 
van God se kne^e nie.

